
Ձեր N _______________________ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ

ՂԵԿԱՎԱՐ-ՆԱԽԱՐԱՐ

ՊԱՐՈՆ ԴԱՎԻԹ ՀԱՐՈՒԹՅՈՒՆՅԱՆԻՆ
Հարգելի պարոն նախարար
Ի կատարումն Հայաստանի Հանրապետության կառավարության 2014 թվականի օգոստոսի 12-ի 02/23.6/13393-14 թվակիր հանձնարարականի` կից ներկայացվում է «Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:

ՀԱՐԳԱՆՔՈՎ`

ՀՈՎՀԱՆՆԵՍ ՄԱՆՈՒԿՅԱՆ
Կատարող` Նարինե Հարությունյան
ՀՀ ԱՆ իրավական ակտերի փորձաքննության գործակալություն
Հեռ. (010) 380-227
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ
          1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը: 





2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական ակտերի դրույթներին: 



3. Նախագծում իրավական այլ ակտերի նորմերի անհարկի կրկնություններ առկա չեն: 












4. Նախագծում անհրաժեշտ բոլոր հարցերը կարգավորված չեն: Այսպես՝ նախագծով նախատեսվում է փոփոխություն կատարել ՀՀ կառավարության 2013 թվականի դեկտեմբերի 19-ի N 1414-Ն որոշման 5-րդ կետի 9-րդ ենթակետում, որի արդյունքում ՀՀ պետական կառավարման հանրապետական մարմինների ու տարածքային կառավարման մարմինների ղեկավարներն այսուհետ յուրաքանչյուր եռամսյակի ավարտից հետո 25-օրյա ժամկետում իրենց կողմից ղեկավարվող մարմինների կողմից իրականացվող ծրագրերի գծով սույն որոշմամբ սահմանված բյուջետային հատկացումների եռամսյակային (աճողական) սահմանաքանակների չիրացման պատճառների վերաբերյալ բացատրագրերը ներկայացնելու են ոչ թե ՀՀ կառավարություն, այլ ՀՀ ֆինանսների նախարարություն: Հիշյալ փոփոխությունը հիմնավորվում է այն հանգամանքով, որ ներկայում նշված մարմինների կողմից ներկայացված տեղեկատվությունը ամփոփվում է ֆինանսների բնագավառում լիազորված մարմնի կողմից, հետևաբար առավել նպատակահարմար է դրանք անմիջականորեն վերջինիս ներկայացնելը:







 Մինչդեռ ներկայացված նախագծով կարգավորված չեն այն հարաբերությունները, որոնցով կնախատեսվեր, թե ինչ իրավական և փաստական հետևանքներ են առաջանում հիշյալ բացատրագրերը ՀՀ ֆինանսների նախարարություն ուղարկելուց հետո: Մասնավորապես՝ նախագծում բաց է մնում այն հարցը, թե ինչ հետագա քայլեր են ձեռնարկվում հիշյալ նախարարության կողմից՝ կապված բացատրագրերի ուսումնասիրման, ամփոփման կամ գնահատման առումով: Պարզ չէ նաև, թե արդյոք հիշյալ բացատրագրերը հանրապետական գործադիր մարմինների ու տարածքային կառավարման մարմինների ղեկավարների կողմից ՀՀ ֆինանսների նախարարություն ներկայացվելուց հետո ուղարկվելու է ՀՀ կառավարություն, թե ոչ, կամ ներկայացվելու պարագայում որոնք են լինելու Կառավարության հետագա քայլերը: Ելնելով վերոգրյալից՝ գտնում ենք, որ նախագծում անհրաժեշտ է հստակ դրույթներ նախատեսել հիշյալ բացատրագրերի ներկայացման, ամփոփման և քննարկման ընթացակարգերի վերաբերյալ: Հիշյալ դիտողությունը բխում է նաև «Իրավական ակտերի մասին» ՀՀ օրենքի 37-րդ հոդվածի 7-րդ մասի պահանջներից, համաձայն որոնց՝  իրավական ակտը պետք է լինի լիակատար, ավարտված և լիովին կարգավորի ակտով նախատեսված հարաբերությունների բոլոր առանձնահատկությունները:







Միաժամանակ հայտնում ենք, որ հիշյալ նախագիծը իրավաչափ է, եթե  համապատասխան բացատրագրերը ներկայացվում են ՀՀ կառավարություն: Հակառակ դեպքում, երբ նշված բացատրագրով նախատեսված տեղեկատվության տնօրինման իրավասությունը վերապահվում է ՀՀ ֆինանսների նախարարությանը, ստեղծվում է իրավիճակ, երբ ՀՀ ֆինանսների նախարարությունը իրեն վերաբերող տեղեկատվության մասով բացատրագիր է ներկայացնում ինքն իրեն, ինչն անընդունելի է: 











Հարկ է նշել նաև, որ ՀՀ ֆինանսների բնագավառում Կառավարության լիազոր մարմնին «Բյուջետային համակարգի մասին» ՀՀ օրենքով արդեն իսկ վերապահված են բավարար լիազորություններ բյուջեի կատարման նկատմամբ հսկողություն իրականացնելու առումով:







5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում, եթե պահպանվեն հիշյալ եզրակացության 4-րդ կետի պահանջները:




6. Օրենսդրական տեխնիկայի կանոնները մասամբ պահպանված չեն: Այսպես՝ 











1. նախագծի վերնագրում «ՀՀ կառավարության» բառերն անհրաժեշտ է փոխարինել «Հայաստանի Հանրապետության կառավարության» բառերով:

2.
Նախագծի 1-ին հոդվածում «2014 թվականի դեկտեմբերի 19-ի» բառերն անհրաժեշտ է փոխարինել «2013 թվականի դեկտեմբերի 19-ի» բառերով:

7.  Նախագիծն անհրաժեշտ է համապատասխանեցնել սույն եզրակացության 4-րդ և 6-րդ կետերին: 








 Իրավական ակտերի
 փորձաքննության գործակալություն

